
Begiratokiaren
 ibilbidea

Alkizako Udalak Gipuzkoako Foru Al-
dundiko Ingurumeneko eta Obra Hi-
draulikoetako departamenduaren diru-
laguntza jaso du Hernio-Gazume KBEan 
hainbat interbentzio egiteko. Helburua 
da gure mendietako hainbat elementu 
berreskuratzea eta balioan jartzea. 

Horretarako egun Fagus-Alkiza proiek-
tuaren baitan ditugun bi ibilbideren za-
tiekin ibilbide zirkular bat antolatuko da: 
Begiratokiaren ibilbidea.

Gipuzkoako Foru Aldundiak izango du 
lana egiteko ardura osoa.



Kanposantua
Alkizara bisitan datozenak biltzeko gunea anto-
latzea da asmoa. Bertan auto, autokarabana eta 
autobusentzako aparkalekua antolatuko da. Infor-
mazio-panelak eta iturria jarriko dira. 

Berandoaingo karobia
Karobia bidearen ondoan dago. Karobi inguruko 
zuhaitz eta sastrakak botako dira, paretako hun-
tza garbituko da eta gehiago ez hondatzeko be-
harrezko lanak egingo dira. Asmoa ez da karobia 
osorik berreraikitzea.

Ilunbeko galtzada.
Galtzadaren bi zati, 50-60 m guztira, berreraikiko 
dira garai bateko egoera berreskuratzeko: lurra 
kendu, zuloak bete, zorua berdindu, .... 

Itxuraingo tumulua
Enborren bidez tumulua babestu eta ikusgai egin-
go da. Halaber, pista birperfilatuko da ibilgailuak 
tumulutik urruntzeko. Ganaduak edateko aska 
egokituko da eta pertsonentzako iturria jarriko da.

Santa Kruz ermita
Egurrezko behatoki bat eraikiko da ermitaren 
arrastoen gainean. Gainera, ermitaren arrastoak 
ikusgai geldituko dira. Eremua mugatzeko heskai 
naturalez (gorostia, sagarmina, elorria, erramua, 
hurritza,...) itxitura antolatuko da.

Iribeitiko pagadia
Aldatutako pago motzez osatuta dago eta pinudi 
helduez inguratuta dago. Pinudien jabeek pinudia 
botatzen dutenean, bertan pagoa aldatuko da 
pagadia aberasteko eta zabaltzeko asmoarekin.

Ibilbidea osatzeko lanak urrian hasiko dira eta 4 bat 
hilabete iraungo dute.

